
Arauak, azoka txikian parte hartuko dutenentzat:

· Azoka txiki honen helburua gauzak eta “gauzak ez direnak” trukatzea da, tartean dirurik izan gabe.

· Parte hartu nahi baduzu, mahaien erabilerarako eremu eta denbora bat erreserbatzea gomendatzen dugu. Adibidez: “jendeari 20 liburu erakusteko toki bat behar dut, eta postuan ordu bete egongo naiz: 5etatik 6etara, edo arratsalde osoz...” Eska iezaguzu postua eskatzeko inprimakia (aurre-inskripzioa).
· Azoka txikiaren egunean adieraziko dizugu non jarri behar duzun, eta horretarako, iristean, informazioko mahaitik pasa zaitez. Eskertuko genizuke garaiz iritsiko bazina. Atzeratzen bazara, erreserbatutako lekua beste bati utzi ahal izango diogu.

· Gomendagarria da “zure erakustokia” apaintzea. Horretarako, oihal, mantel, painelu, edo beste zerbait ekarri dezakezu, mahai gainean jartzeko, eta modu horretan apain eta dotore egon dadin. 

· Trukatzeko ekar ditzaketen gauzen eta “ez-gauzen” ardura horiek ekarri dituztenena da, eta behin trukea amaitzen denean, jaso eta eraman egin behar dituzte. 

· Zure trukearekin amaitu, eta leku hori uzten duzunean, informazioko mahaian adierazi ezazu, beste pertsona batek leku hori hartu, eta bere trukeak egiteko aukera izan dezan. 


Trukatu daitekeenari buruz:

· Dena truka daiteke: gauza bat beste gauza batengatik, gauza bat denboraren trukean (zereginak/zerbitzuak), etab.

· Arropa: Ekarriko den arropa, nahiz eta zaharra izan, garbia egon behar du. 

· Apurtuta legokeen gauzaren bat balego, adierazi egin behar da. Baliteke, bateren bati, piezak interesatzea. 

· Trukerako gauzak handiak balira, argazki bat ekarri dezakezu.

Oharra:

· Trukerako azokan parte hartzea doanekoa da.

· Antolatzaileek eskertu egingo dute azoka jarri edo biltzeko orduan eskaini daitekeen edozein laguntza.

